
STAF PUSAT ISLAM HADIRI BENGKEL KECEMERLANGAN ORGANISASI : "TRANSFORMASI DIRI 
BERKUALITI" DI EDC HOTELS & RESORTS 

PUSAT ISLAM ONLINE : Bengkel Kecemerlangan Organisasi : “Transformasi Diri Berkualiti” 
anjuran Pusat Islam UUM telah diadakan pada 23 Januari 2017 di EDC Hotels & Resorts. 
Bengkel yang melibatkan semua staf Pusat Islam ini diadakan bagi membincangkan halatuju 
Pusat Islam 2017 dan membuat post-mortem bagi program-program yang telah diadakan 
pada tahun 2016. 

Selain merancang halatuju dan pelan tindakan 2017 bagi semua program di bawah 
kendalian Pusat Islam, bengkel ini dapat dijadikan platform bagi membina ukhuwwah dan 
mengukuhkan tali silaturrahim dalam kalangan staf. 

Pengarah Pusat Islam, Prof. Madya Dr. Ismail Ishak dalam ucaptamanya mengharapkan agar 
pelan tindakan 2017 dapat dilaksanakan dengan jayanya seiring dengan peranan Pusat 
Islam sebagai pusat rujukan dan pengurusan hal ehwal Islam bagi masyarakat kampus 
mahupun masyarakat luar kampus. 

Pengarah turut berkesempatan menyampaikan Anugerah Pekerja Cemerlang 2016 kepada 
Ustaz Aus Korni Yahaya di atas sumbangan khidmat bakti beliau kepada Pusat Islam 
sepanjang tahun 2016. Di samping itu majlis penyerahan surat lantikan Jawatankuasa Kualiti 
bagi tahun 2017 turut diadakan. Sesi membangunkan Carta Organisasi Pusat Islam yang baru 
juga diadakan selaras dengan kenaikan gred jawatan staf Pusat Islam yang terkini.  

Hasil daripada bengkel sehari yang diadakan ini telah memberi semangat baru kepada 
semua staf Pusat Islam untuk terus positif dan komited dalam menggalas tanggungjawab 
besar yang diamanahkan. Juga bagi membincangkan strategi untuk menarik pelajar-pelajar 
UUM agar lebih mendekatkan diri  dan mengikuti program-program anjuran Pusat Islam. 

Habis. 
 
PUSAT ISLAM UUM, 
KOMPLEKS PUSAT ISLAM, 
UNIVERSITI UTARA MALAYSIA, 
06010 UUM SINTOK, KEDAH 
Tel: 04-9282560/2559 
Fax : 04-9282561 
Website : http://www.pusatislam.uum.edu.my/ 
Email : p.islam@uum.edu.my 
Facebook : Pusat Islam UUM 

